
MEMORANDÒM 

 

POU:  Sipè-entandan, Lidè Lekòl Piblik Endepandan, Sipè-entandan Asistan,   

  Lidè Kolabratif, Lidè Lekòl Edikasyon Espesyal ki Apwouve 

SOTI NAN: Jeffrey C. Riley, Komisè, Depatman Edikasyon Elemantè ak Segondè 

  Margret R. Cooke, Komisè Pwovizwa, Depatman Sante Piblik 

SIJÈ:  Pwotokòl DESE/DPH pou Reponn ak Senaryo COVID-19 yo – Ane L. 2021-22 

DAT:  13 out 2021, mete ajou nan 31 janvye 2022 

 

Entwodiksyon  

 

Nan dat 30 jiyè, Depatman Edikasyon Elemantè ak Segondè (Department of Elementary and 

Secondary Education, DESE) a ak Depatman Sante Piblik (Department of Public Health, DPH) 

la te pibliye yon memo konjwen sou Oryantasyon COVID-19 pou Distri ak Lekòl yo – Otòn 

2021. Jan sa prezante nan memo a, tout lekòl yo gen obligasyon pou fonksyone an pèsòn, a tan 

plen, senk jou pa semèn pou ane lekòl 2021-22, epi tout kondisyon sante ak sekirite DESE te 

pibliye anvan yo leve. Anplis de rekòmandasyon ki prezante yo pou règleman lekòl ak distri yo 

sou zafè mask, memo a te prevwa nouvo pwotokòl repons pou tès COVID-19 ak karantèn pou 

lekòl yo.  

 

Dokiman sa a esplike pwotokòl repons pou tès ak karantèn yo pou ane lekòl 2021-22. Distri yo 

ak lekòl yo te resevwa enfòmasyon tou sou fason pou yo enskri nan pwogram tès COVID-19 nan 

tout eta a pou ane lekòl sa a. Distri yo ka kontinye enskri pandan ane lekòl la si yo poko patisipe. 

 

Jan sa prezante sou pajwèb pwogram tès COVID-19 ajou DESE a, DESE ak DPH te pibliye 

oryantasyon ajou sou pwogram tès nan 18 janvye 2022. Nan kad oryantasyon sa, distri ak 

lekòl yo ka chwazi yon nouvo opsyon nan pwogram tès la pou bay tès antijèn rapid lakay 

chak semèn pou elèv ak anplwaye yo epi sispann trasaj kontak ak pwotokòl Fè Tès ak Rete 

a. Opsyon sa disponib pou distri yo ak lekòl yo toutotan yo patisipe nan eleman tès sentòm 

ak/oswa an gwoup nan pwogram tès nan tout eta a. DESE ak DPH rekòmande pou distri yo 

chwazi nouvo opsyon sa a, epi si yo chwazi aplike li, yo dwe notifye konsèy sante lokal yo. 

Distri ak lekòl ki chwazi kenbe Fè Tès ak Rete a pral kontinye trasaj kontak epi yo p ap elijib 

pou resevwa tès rapid antijèn lakay yo. 

 

Kòm yon rapèl, yo te aplike tès woutin an gwoup yo pandan ane lekòl 2020-2021 an kòm yon 

estrateji diminisyon ki enplike konbine echantiyon tès plizyè moun ansanm nan yon sèl "gwoup" 

https://www.doe.mass.edu/covid19/on-desktop/2021-0730fall-2021-covid19-guidance.pdf
https://survey.alchemer.com/s3/6473918/SY22-Authorized-School-Application-COVID-19-Testing-Program
https://www.doe.mass.edu/covid19/testing/
https://www.doe.mass.edu/covid19/on-desktop/2022-0118new-testing-program.pdf

epi answit teste echantiyon an pou COVID-19. Apwòch sa a ogmante kantite moun ki ka fè tès 

nan yon sèl fwa epi li pèmèt yo fè tès regilye nan kominote lekòl la pou COVID-19. Ou ka jwenn 

oryantasyon konplè sou tès an gwoup yo nan https://www.doe.mass.edu/covid19/testing/. 

 

Tès pou sentòm yo disponib tou nan distri ak lekòl yo pou tout moun (tankou moun ki pran 

vaksen, ki pa pran vaksen yo, ak moun ki te teste pozitif pou COVID-19 nan 90 jou ki sot pase 

yo) ki prezante sentòm COVID-19 nan lekòl la oswa nan bis la jan sa endike nan oryantasyon sa 

a. Ou ka jwenn fòmasyon pou anplwaye sante lekòl la sou BinaxNOW pou objektif sa a sou 

sitwèb BU SHIELD. 

 

Nan tout lòt eleman pwogram tès yo (tès an gwoup, tès antijèn rapid lakay chak semèn ak Fè Tès 

ak Rete a), moun yo pa ta dwe patisipe si yo te teste pozitif pou COVID-19 nan 90 jou ki sot 

pase yo. 

 

DESE ak DPH kontinye rekòmande anpil pou tout pwofesè, anplwaye, ak elèv ki kalifye yo 

resevwa vaksen ak dòz siplemantè COVID-19 la. Pou lekòl ki enterese nan etabli klinik vaksen 

sou kanpis la avèk yon founisè vaksen mobil DPH apwouve, ki gen ladan anplwaye klinik ak 

administratè vaksen yo, gratis, tanpri ranpli yon demann atravè fòmilè sou entènèt la. 

 

Anplis de rekòmandasyon vaksinasyon COVID-19, li kontinye esansyèl pou kominote edikasyon 

ak sante piblik yo, ansanm ak vil ak lokalite yo, travay ansanm pou asire ke anpil timoun ak 

granmoun posib resevwa vaksen kont grip la. Sa ap redui kantite elèv ki dwe rete lakay yo akoz 

maladi. 

 

Tanpri kontakte Sant Èd Repons Rapid DESE a nan 781-338-3500 pou nenpòt kesyon. Distri ak 

lekòl yo dwe kontakte Sant Èd la pou jwenn oryantasyon si y ap fè fas ak gwo kantite ka. Yo 

dwe enfòme konsèy sante lokal yo ak direksyon distri a tou. 

  

https://www.doe.mass.edu/covid19/testing/
https://cme.bu.edu/shield.bu.edu/content/binaxnow%E2%84%A2-training-school-health-professionals#group-tabs-node-course-default1
https://www.mass.gov/info-details/covid-19-mobile-vaccination-program

Seksyon 1: Definisyon Kle  
 

Seksyon sa a prezante lis sentòm COVID-19 yo, li bay definisyon yon kontak pwòch, epi li 

prezante sitiyasyon kote kontak pwòch yo egzante pou pwotokòl repons pou tès COVID-19 ak 

karantèn ki gen ladan izòlman, karantèn, ak Fè Tès ak Rete. 

 

Sentòm COVID-19 

 

Anba a w ap jwenn lis konplè sentòm kote swayan yo dwe siveye timoun yo ak anplwaye yo dwe 

siveye. 1  

 

Nan moman sa a, dapre konsèy responsab sante piblik yo ak ekspè medikal yo, DESE ak DPH ap 

revize lis sentòm yo pou yo aliyen avèk oryantasyon nan tout Eta a DPH la. Pandan ke 

oryantasyon anvan yo te bay yon lis sentòm diferansye pou moun ki pran vaksen ak moun ki pa 

vaksen yo, nouvo lis sentòm ki anba a aplike pou tout moun, kèlkeswa sitiyasyon vaksinasyon 

an. Moun ki gen nenpòt sentòm nan lis ki anba a dwe swiv pwotokòl repons pou tès ak karantèn 

pou moun ki gen sentòm (Pwotokòl C) jan sa endike nan Seksyon 2 dokiman sa a. Tanpri sonje, 

an akò ak Konsèy Sante Piblik Konsènan Tès COVID-19 DPH la, yo te ajiste pwotokòl sa yo 

pou rekòmande, men yo pa egzije, yon tès COVID-19 pou retounen lekòl. 

 

Lis sentòm COVID-19: 

Lafyèv (100.0° Fahrenheit oswa pi wo), frison oswa frison tranbleman 

Difikilte pou respire oswa souf kout 

Nouvo pèt gou oswa sant 

Doulè nan misk oswa doulè nan kò 

Tous (se pa akòz lòt kòz yo konnen tankou tous kwonik) 

Gòj fè mal, lè li konbine avèk lòt sentòm. 

Kè plen, vomisman oswa dyare lè li konbine avèk lòt sentòm 

Tèt fè mal, lè li konbine avèk lòt sentòm 

Fatig, lè li konbine avèk lòt sentòm 

Nen bouche oswa nen k ap koule (se pa akòz lòt kòz yo konnen, tankou alèji) lè li konbine 

avèk lòt sentòm 

 

Definisyon yon kontak pwòch 

 

Kontak pwòch yo defini kòm moun ki te nan distans 6 pye yon moun ki pozitif pou COVID-19 

 
1 https://www.cdc.gov/coronavirus/2019-ncov/symptoms-testing/symptoms.html 

https://www.mass.gov/info-details/about-covid-19#symptoms-
https://www.mass.gov/advisory/public-health-advisory-regarding-covid-19-testing#:~:text=The%20Massachusetts%20Department%20of%20Public,with%20the%20new%20CDC%20guidance.
https://www.cdc.gov/coronavirus/2019-ncov/symptoms-testing/symptoms.html

pandan yo te nan espas fèmen, pou omwen 15 minit pandan yon peryòd 24 èdtan.2 3 Sonje tan 

ekspozisyon a risk la kòmanse 48 èdtan anvan sentòm yo parèt (oswa tan tès pozitif si pa gen 

sentòm) epi kontinye jiskaske tan moun ki pozitif pou COVID-19 la izole tèt li.  

 

An jeneral, kontak pwòch yo dwe swiv pwotokòl repons pou tès ak karantèn nan Seksyon 2 

dokiman sa a. Sepandan, kèk kontak pwòch egzante pou pwotokòl repons pou tès ak 

karantèn yo jan sa endike anba. 

 

Kontak pwòch yo ki egzante pou pwotokòl repons pou tès COVID-19 ak karantèn 

yo 

 
Kontak pwòch annapre yo egzante pou pwotokòl repons pou tès COVID-19 ak karantèn 

yo: 

• Kontak pwòch san sentòm, vaksinen konplètman4: Moun ki pa gen sentòm epi ki 

vaksinen konplètman yo egzante pou pwotokòl repons pou tès ak karantèn yo. 

• Kontak pwòch nan salklas: Yon moun ki ekspoze ak moun ki pozitif pou COVID-19 

nan salklas la pandan tou de te gen mask, osi lontan yo te nan distans omwen 3 pye youn 

de lòt, egzante pou pwotokòl repons pou tès ak karantèn yo.  

• Kontak pwòch nan bis: Moun ki nan bis yo dwe mete mask dapre kondisyon federal yo. 

Poutèt sa, moun ki gen mask nan bis yo lè fenèt yo ouvri egzante pou pwotokòl repons 

pou tès ak karantèn yo.  

• Kontak pwòch ki te gen COVID-19 nan 90 jou ki sot pase yo: Yon moun ki te 

dyagnostike avèk COVID-19 anvan sa epi ki tounen yon kontak pwòch yon moun ki gen 

COVID-19 egzante pou pwotokòl repons pou tès ak karantèn yo si:  

o Ekspozisyon an te rive nan entèval 90 jou apati lè pwòp maladi yo a te kòmanse 

EPI 

o Moun ki ekspoze a rekipere ak rete san sentòm COVID-19.  

 

Seksyon 2: Pwotokòl repons pou tès ak karantèn ki rekòmande 

 

Seksyon sa dekri pwotokòl repons pou tès COVID-19 ak karantèn pou moun – elèv ak anplwaye 

– ki teste pozitif pou COVID-19, kontak pwòch ki pa egzante pou pwotokòl repons pou tès 

COVID-19 ak karantèn yo epi moun ki pa gen sentòm yo. Chak senaryo prezante dire nenpòt 

 
2 Nòt: Pou w se yon kontak pwòch, 15 minit yo dwe rive nan yon peryòd 24 èdtan. Plizyè entèraksyon brèf oswa 

tranzitwa (mwens pase yon minit) pandan jounen an gen mwens chans mennen nan 15 minit kontak kimilatif epi pa 

satisfè definisyon kontak pwòch. 
3  Definisyon CDC pou Kontak Pwòch. Disponib nan: https://www.cdc.gov/coronavirus/2019-

ncov/community/schools-childcare/operation-strategy.html. 
4 Nan moman sa a, vaksinen konplètman defini kòm de semèn apre tout seri Pfizer oswa Moderna yo oswa de semèn 

apre vaksen yon dòz Janssen Johnson & Johnson. 

https://www.cdc.gov/coronavirus/2019-ncov/community/schools-childcare/operation-strategy.html
https://www.cdc.gov/coronavirus/2019-ncov/community/schools-childcare/operation-strategy.html

karantèn oswa izòlman ki rekòmande, kondisyon pou satisfè pou moun lan retounen lekòl ak 

nenpòt konsiderasyon siplemantè.  

 

Prezantasyon kategori pwotokòl yo: 

• Pwotokòl A: Pou moun ki teste pozitif pou COVID-19 

• Pwotokòl B: Pwotokòl pou kontak pwòch ki san sentòm 

• Pwotokòl C: Pwotokòl pou moun ki gen sentòm 

 

Pwotokòl A: Pou moun ki teste pozitif pou COVID-19 

 

Pwotokòl A pou moun ki teste pozitif 

• Dire: Izòlman pou ka pozitif COVID-19 yo se 5 jou pou pi piti apre sentòm yo te kòmanse 

oswa apre tès PCR pozitif oswa antijèn lan, si moun lan pa gen sentòm.  

• Retounen lekòl: Apre 5 jou5 ak osito yo: 

o Te san lafyèv pandan 24 èdtan (epi san pran medikaman pou redui lafyèv) 

o Gen amelyorasyon nan lòt sentòm yo. 

o Apre peryòd izòlman 5 jou a, moun yo dwe mete mask pandan 5 jou siplemantè lè 

yo ozalantou lòt moun, apa lè y ap manje, bwè oswa deyò.  

• Nòt: Retounen lekòl ta dwe baze sou tan ak rezolisyon sentòm. Tès pandan izòlman pou 

retounen lekòl pa obligatwa.  

 

Pwotokòl B: Pwotokòl pou kontak pwòch ki pa gen sentòm 

 

Pwotokòl B* (Nouvo vèsyon) pou distri ak lekòl ki chwazi nouvo opsyon tès la pou bay tès 

antijèn rapid lakay 

 

Oryantasyon sou tès ajou DESE ak DPH la rekòmande pou distri yo chwazi nouvo opsyon ki nan 

pwogram tès nan tout eta a pou ofri tès antijèn rapid lakay yo chak semèn pou elèv ak anplwaye 

yo epi sispann trasaj kontak ak pwogram Fè Tès ak Rete yo. Konsa, pou distri ki chwazi nouvo 

opsyon sa a, pwofesyonèl sante lekòl yo p ap idantifye moun yo ankò kòm kontak pwòch. 

 

Sepandan, moun yo ka toujou idantifye kòm kontak pwòch andeyò anviwònman lekòl la (egz. 

kòm yon kontak pwòch yon moun ki teste pozitif pou COVID-19 nan kay yo). Nan ka sa yo: 

• Pandan yo nan anviwònman lekòl (sa gen ladan pou espò ak aktivite paraskolè), moun ki 

vaksinen6 ki pa gen sentòm rete egzante pou tès ak pwotokòl karantèn yo. Si yon moun 

 
5 Si yon moun teste pozitif nan kad yon tès an gwoup, peryòd izòlman 5 jou a (Jou 0) ap kòmanse nan jou tès pozitif 

an gwoup la te kolekte. 
6 Nan moman sa, vaksinen konplètman defini tankou de semèn apre tout seri Pfizer oswa Moderna oswa de semèn 

apre yon sèl dòz vaksen Janssen Johnson & Johnson. 



 

6 

 

ki pa gen sentòm, ki vaksinen idantifye kòm yon kontak pwòch andeyò lekòl la, li ka 

retounen lekòl. Moun yo dwe siveye sentòm yo ak swiv Pwotokòl C a si yo gen sentòm 

ki endike nan Seksyon 1 an.  

• Moun ki pa vaksinen yo ki idantifye tankou kontak pwòch andeyò lekòl la dwe rete 

lakay epi swiv Pwotokòl B* ki anba a anvan yo retounen lekòl la: 

 

Pwotokòl B* (Nouvo vèsyon): Pwotokòl pou moun ki pa gen sentòm, ki pa vaksinen ki 

idantifye kòm kontak pwòch andeyò anviwònman lekòl la 

• Dire: Karantèn lan se omwen 5 jou apati dat ekspozisyon an 

• Retounen Lekòl: Apre 5 jou, retounen nan jou 6, depi yo: 

o Rete san sentòm, 

o Respekte itilizasyon mask, apa lè y ap manje, bwè oswa andeyò, epi siveye 

aktivman sentòm yo jiska jou 10 la; epi 

o Izole tèt yo si gen sentòm ki parèt.   

• Nòt: Si yon moun gen sentòm nan moman yo deziyen li kòm yon kontak pwòch oswa nan 

5 jou apre premye ekspozisyon an, li dwe swiv pwotokòl pou moun ki gen sentòm 

(Pwotokòl C). Si yon moun teste pozitif nenpòt lè, l ap swiv pwotokòl pou moun ki teste 

pozitif pou COVID-19 (Pwotokòl A). Pou tout moun ki ekspoze, pi bon pratik yo ap gen 

ladan tou yon tès viral (antijèn oswa PCR) pou COVID-19 nan jou 5 apre ekspozisyon. 

Yon tès antijèn ka oto-administre epi pa bezwen gen yon pwofesyonèl swen sante ki pou 

siveye oswa fè li. 

 
Pwotokòl B (Vèsyon Ansyen) pou distri ak lekòl ki chwazi kenbe trasaj kontak ak fè tès ak 

rete 

 

Sèl lekòl ak distri ki chwazi kenbe trasaj kontak ak pwogram Fè Tès ak Rete a dwe swiv direktiv 

yo ki nan Pwotokòl B a (Vèsyon Ansyen) anba a. Sonje tout moun ki pa gen sentòm, ki vaksinen 

konplètman egzante pou tès kontak pwòch ak pwotokòl repons karantèn yo epi, lè sa a, pa 

bezwen swiv Pwotokòl B. Sepandan, moun ki vaksinen konplètman yo ta dwe siveye sentòm yo, 

rete lakay ak fè tès si yo gen sentòm, konfòmeman avèk Pwotokòl C.  

 

Pwotokòl B (Vèsyon Ansyen) pou kontak pwòch ki pa gen sentòm ki pa egzante pou 

pwotokòl repons pou tès ak karantèn 

Yo ankouraje distri ki chwazi kenbe trasaj kontak epi k ap patisipe nan pwogram tès COVID-

19 atravè eta a oswa nan yon lòt pwogram tès menm jan an pou yo itilize opsyon pwotokòl Fè 

Tès ak Rete (B-1) pou minimize kantite tan moun yo pa ale lekòl. Yo pwouve pwotokòl 

repons pou tès ak karantèn sa yo jeneralman ekivalan a karantèn pou kontak ki nan lekòl yo, 

epi yon altènatif ki sekiritè pou izòlman nan kay.7  

 

Moun ki fè pati pwotokòl Fè Tès ak Rete a ka elijib pou patisipe nan espò lekòl la ak aktivite 

paraskolè yo, depi yo respekte pwotokòl ki aplikab la. Pou evènman ak espò ki fèt nan jou ki 

pa gen lekòl, tès yo ap toujou obligatwa nan jou sa yo pou patisipe. 

 

Nan kad Fè Tès ak Rete a, karantèn toujou rekòmande pou moun ki pa nan anviwònman lekòl 

la. 

 

Pwotokòl B-1: Fè Tès ak Rete 

• Dire Fè Tès ak Rete: 5 jou apati dat ekspozisyon an 

• Retounen Lekòl: Kontak pwòch yo ka rete lekòl la epi pa bezwen antre an karantèn, osi 

lontan yo: 

o Pa gen sentòm 

o Mete mask nan lekòl la toutan, apa lè y ap manje, bwè oswa deyò. Lè moun sa yo 

pa kapab mete mask (sa vle di, lè y ap manje oswa bwè) yo dwe rete nan yon 

distans 3 pye de lòt moun yo nan mezi posib.  

o Pran yon tès antijèn rapid (pa egzanp, BinaxNOW) chak jou lekòl epi resevwa yon 

rezilta negatif. Lè 5 jou apati dat ekspozisyon an sa gen ladan wikenn oswa jou 

ferye, moun yo dwe mete yo an karantèn nan wikenn, epi si yo rete san sentòm, yo 

dwe teste imedyatman lè yo retounen lekòl. Si moun nan rete negatif, li ka rete 

lekòl. 

o Siveye aktivman sentòm yo jiska jou 10, epi izole tèt ou lakay si sentòm yo parèt.  

• Nòt: Si yon moun gen sentòm nan moman yo deziyen li kòm yon kontak pwòch oswa li 

devlope sentòm pandan peryòd Fè Tès ak Rete a oswa 10 jou apre premye ekspozisyon an, 

li dwe suiv pwotokòl la pou moun ki gen sentòm (Pwotokòl C). Si yon moun teste pozitif 

nenpòt ki lè, li dwe swiv pwotokòl la pou moun ki teste pozitif pou COVID-19 (Pwotokòl 

A). 

 

Pwotokòl B-2: Pwotokòl tradisyonèl (si lekòl la pa gen aksè ak tès rapid chak jou oswa 

fanmi oswa moun lan chwazi pa patisipe nan Fè Tès ak Rete a) 

• Dire: Karantèn la se omwen 5 jou apati dat ekspozisyon an 

• Retounen Lekòl: Apre 5 jou, retounen nan jou 6, sou kondisyon yo: 

o Rete san sentòm; 

o Respekte itilizasyon mask, apa lè y ap manje, bwè oswa deyò epi siveye yon fason 

aktif sentòm yo jiska jou 10; epi 

 
7 Bernadette C Young, David W Eyre, Saroj Kendrick, Chris White, Sylvester Smith, et. al. “A cluster randomized trial of the 

impact of a policy of daily testing for contacts of COVID-19 cases on attendance and COVID-19 transmission in English 

secondary schools and colleges.” (July 2021). medRxiv. Disponib nan: 

https:/www.medrxiv.org/content/10.1101/2021.07.23.21260992v1 

https://www.medrxiv.org/content/10.1101/2021.07.23.21260992v1

o Izole tèt yo si sentòm yo parèt.   

 

• Nòt: Si yon moun gen sentòm nan moman yo deziyen li kòm yon kontak pwòch oswa nan 

5 jou ki vini apre premye ekspozisyon an, l ap swiv pwotokòl la pou moun ki gen sentòm 

(Pwotokòl C). Si yon moun teste pozitif nenpòt lè, l ap swiv pwotokòl pou moun ki teste 

pozitif pou COVID-19 (Pwotokòl A). Pou tout moun ki ekspoze, pi bon pratik la ap gen 

ladan tou yon tès antijèn oswa PCR pou COVID-19 nan jou 5 apre ekspozisyon an. Yon 

tès antijèn ka oto-administre epi li pa bezwen pou yon pwofesyonèl swen sante siveye 

oswa fè li. 

 

Pwotokòl C: Pwotokòl pou moun ki gen sentòm 
 

Pwotokòl C aplike pou moun ki vaksinen ak pa vaksinen y ki gen sentòm COVID-19 ki endike 

nan Seksyon 1 an epi ki pa teste pozitif pou COVID-19.  

 

Pwotokòl C pou moun ki gen sentòm: Retounen lekòl apre sentòm avèk tès opsyonèl8 

• Dire: Depann de rezolisyon sentòm 

• Retounen Lekòl: Moun yo ka retounen lekòl apre yo: 

o Gen amelyorasyon nan sentòm yo 

o Te san lafyèv pandan omwen 24 èdtan san itilizasyon medikaman ki redui lafyèv.  

o Yo rekòmande tou pou moun yo resevwa yon tès PCR oswa antijèn negatif pou 

COVID-19. Yon tès antijèn ka oto-administre epi pa bezwen gen yon pwofesyonèl 

swen sante pou siveye oswa fè li. Nòt: Osi lontan moun lan pa yon kontak pwòch, 

si yon pwofesyonèl medikal fè yon dyagnostik altènatif pou COVID-19-tankou 

sentòm yo, moun lan ka itilize rekòmandasyon sa (egz., pou grip oswa farenjit 

estreptokòk) nan plas yon tès PCR oswa tès antijèn.  

• Nòt: Si yon moun gen sentòm lejè, moun lan ka konsidere pou tès apati BinaxNOW, si 

disponib.  

o Si rezilta a pozitif, yo dwe voye yo lakay yo epi swiv Pwotokòl A. 

o Si rezilta a negatif, yo dwe rete lekòl. 

o Si ti sentòm minim lan (yo) ap pèsiste, moun nan ka refè tès nan 3 jou ki vin apre 

yo. Si sentòm yo vin pi mal, moun nan ta dwe chèche swen medikal epi yo dwe 

evalye li pou bezwen tès PCR.  

 

 

 

 
8 Sonje, konfòmeman ak Konsèy Sante Piblik DPH la Konsènan Tès COVID-19 la, pwotokòl sa yo te ajiste pou 

rekòmande, men pa egzije, yon tès COVID-19 pou retounen lekòl. 

Seksyon 3: Pwotokòl tès woutin COVID an gwoup  

 

Tès woutin COVID an gwoup la enplike yon konbinezon plizyè echantiyon tès ansanm epi teste 

echantiyon gwoup la avèk yon tès PCR pou deteksyon COVID-19. Tès pou tout elèv ak manm 

pèsonèl la ki bay konsantman yo pral fèt yon fwa chak semèn.  

 

Anplwaye ak elèv distri ak lekòl ki pa vaksinen yo ki soumèt fòmilè konsantman yo ankouraje 

anpil pou yo patisipe nan tès volontè COVID an gwoup woutin lan. Sa gen ladan anplwaye yo 

anboche tankou chofè bis. Anplwaye ak elèv ki pran vaksen yo ka patisipe tou nan tès an gwoup 

si yo soumèt fòmilè konsantman; sepandan, sa pa rekòmande. Yon moun ki te teste pozitif pou 

COVID-19 nan 90 jou ki sot pase yo pa dwe patisipe nan tès an gwoup. 

 

Pwotokòl pou tès an woutin COVID an gwoup 

Si tès an gwoup woutin lan negatif, lè sa a: 

• Tout moun nan gwoup sa konsidere kòm negatif epi dwe rete lekòl.  

 

Si rezilta tès an gwoup woutin lan pozitif, lè sa a: 

• Tout moun nan gwoup sa dwe refè tès yon fason endividyèl apati tès antijèn rapid (egz. 

BinaxNOW) oswa PCR.   

• Si moun lan pa gen sentòm, manm yo nan gwoup la dwe rete lekòl jiskaske ak amwenske 

yon moun idantifye kòm pozitif. Moun nan gwoup la dwe mete mask jiskaske yo idantifye 

moun ki pozitif la.  

• Manm ki gen sentòm nan gwoup la dwe rete lakay ak swiv Pwotokòl C. 

 

 


